
MÁNÁJGÁRDDEBIEJVVE 2020 – MOATTELÁGÁTJA AKTAN

BOADE STÅGATJIT

Ståhkamij galggá liehket guovdásj sadje mánájgárden, ja ståhkama árvvo galggá dåhkkiduvvat. 
Mánájgárdde galggá arvusmahttet ja sajev vaddet duon dán ståhkamij ålggon ja sinna.

Rámmapládna mánájgárddáj, b. 20

STOAGOS: «Muv vantsan la/li…» Ållessjattuk tiemáv mierret, bállov bálkes ja javllá  
“Muv vantsan la/li dievva, guokta, ållo, unna, stuorra … jná.”. Mánná gut bállov  
duosstu huomaj iesj majt/gåktu javllá tiemá milta. Degu jus tiebmá l biktasa,  
de mánná máhttá vásstedit “Muv vantsan li gålmmå fáhtsa”. 
Gálldo: Gielladoaimmat ÁGORII, Davvi Girji/Sáme låhkåmguovdásj 2018

LÁVLLOMSTOAGOS: Lávlodijn vádtsit gárggán giehtalakkoj. Labudihtit målsudahkes láhkáj 
báles bálláj lávlodijn, buojk. máhttebihtit vádtsegoahtet giehppis juolgij,  
nuppádis máhttebihtit stævkkot, lávkkot jná. 
Makkir mielan la ulmusj gut giehppis juolgij vádtsá, stævkku, lávkku?

Lávllut:  
“//: Aktan mij dal lávllop ja gärssulip ://
//: Dála li muv rádna ja dála lav mån ://” 
Tjuojalvis: “Uti gröna lunden”
Lávllomstoagos viettjadum: E. Labba & K. Ericzon (2012): Svïhtjeme- jïh laavlomestååkedimmieh.  
Labadim- ja lávllomståhkusa. Lávlunstohkosat. Sång och rörelselekar på syd-, lule och nordsamiska.  
Váissa sámisearvi.

ÁJTTSAMSTOAGOS: Biedjit moattelágásj diŋgajt vuossaj, dibddit mánájt  
vuoroj milta giedav tsåggåt vuossa sisi, gulldalit diŋgajt ja subtsastit makkir  
diŋga danna li, ságastit gåktu diŋga dåbdduji (lines, garras, basstel, ruobes jná.)  
ja masi dajt adná.
Oajvvadusá: lasta, skáltjo, gierge, muorra, biesse, sassne, hullo, lájgge, dávte,  
tjoarve, dåhppå, gukse, guolletjuobma, ráffebæhkásj ja duolljebæhkásj.


